
SGLOBAL BIZNES MUHITINING 

KORPORATIV BOSHQARUV 
TIZIMIGA TA’SIRI

Egamberdiyev Shuxrat Satimbayevich
Toshkent davlat iqtisodiyot universiteti Biznes boshqaruvi fakulteti 

yoshlar masalalari va ma’naviy ma’rifiy ishlar bo‘yicha dekan o‘rinbosari, 
Korporativ boshqaruv kafedrasi dots.nti v.v.b.

Annotatsiуa: Ushbu maqolada, global biznes muhitining korporativ boshqaruv tizimiga ta’siri va korporativ boshqaruv 
amaliyoti hamda standartlarini yaratilish sabablari to‘g‘risida fikr yuritiladi.

Kalit so‘zlar: Global biznes, korporativ boshqaruv, standart, bankrot, kompaniya, bank, iqtisod.
Abstraсt: This article examines the impact of the global business environment on the corporate governance system and 
the reasons for the creation of corporate governance practices and standards.

Keу words: Global business, corporate governance, standard, bankruptcy, company, banking, economics.
Аннотация: В данной статье рассматривается влияние глобальной бизнес-среды на систему корпоративного 
управления и причины создания практик и стандартов корпоративного управления.

Ключевые слова: Глобальный бизнес, корпоративное управление, стандарт, банкротство, компания, банковское 
дело, экономика.

K I R I S H
Global biznes muhitini global kuchlar ta’sirida bo‘lgan subyektning ijtimoiy va vazifaviy muhiti sifatida bel-

gilash mumkin. Global muhitga jahon mehnat bozori, iqtisodiy, texnologik kuch, global raqobat, huquqiy hamda 
siyosiy kuchlar va boshqalar kiradi. Global biznes muhiti tushunchasiga quyidagilarga asoslanadi:

● bizes muhiti turli hil bo‘lgan suveren mamlakatlar;
● tashkilotlar biznes muhitiga ta’sir etuvchi omillar;
● resurslardan foydalanish va biznesni tashkil etish yoki yuritish imkoniyatlarga oid qarorlarni qabul 

qi lishga ta’sir ko‘rsatish.
Shu o‘rinda iqtisodiy globallashuv nima? degan savolga e’tibor qaratamiz:
birinchidan, jahon iqtisodiyoti bilan milliy iqtisodiyotning integrasilashuvi.
ikkinchidan, faoliyat yoki harakatning keng ko‘lamda bo‘lish jarayoni.
uchinchidan, xalqaro savdoda biznesning kengayishi.
to‘rtinchidan, tovar, xizmat va kapital oqimlarida transchegaraviy operatsiyalarning hajmi va xilma-xillig-

inining oshishi, shuningdek texnologiyalarning juda tez va keng miqyosda tarqalishi orqali dunyo miqyosidagi 
mamlakatlarning o‘sib borayotgan iqtisodiy bog‘likligini bildiradi.

Globallashuv ikkita bosqichda ya’ni makro bosqich (jahon iqtisodiyotining globalizasiyasi) va mikro 
bosqichda (firmalarning globalizatsiyalari) amalga oshiririladi.

Korporativ boshqaruv amaliyoti va standartlari yillar davomida shakllandi va takomillashtirib borildi. Kopo-
rativ boshqaruv standartlarini yaratilish sabablaridan biri tizimli inqirozlar va yirik korporatsiyalarning bankrotligi 
bilan bog‘liq. Boshqaruv tizimining ilk muvaffaqiyatsizligi 1721-yilda Janubiy dengiz savdo kompaniyasining 
bankrotligi bo‘lib, bu Buyuk Britaniya qonunchiligida va savdo amaliyotida tub o‘zgarishlarga olib keldi. Xuddi 
shunday, 1929-yilda AQSH fond birjasidagi inqirozdan keyin, qimmatli qog‘ozlar sohasida yangi qonun hujjatlari 
qabul qilindi. Shuningdek, 1970-yillarda Buyuk Britaniyadagi bank inqirozi va 1980-yillarda AQSHning kredit- 
omonat uyushmalari bankrotligi ham ushbu sohaga bo‘lgan munosabatni o‘zgartirdi.

I L M I Y  A D A B I Y O T L A R  S H A R H I
Korporativ boshqaruv to‘g‘risida ilmiy izlanishlar olib borgan iqtisodchi olimlar ko‘proq xususiylashtirish 

tarafdori bo‘lgan, Savas xususiylashtirishning turli xil usullaridan to‘g‘ri foydalanishni namoyish etuvchi xususi-
ylashtirish nazariyasi va amaliyotini va xizmatlarni alternativ ravishda taqdim etish mexanizmlarini tavsiflaydi.

Elliot Slar mahalliy boshqaruv tajribasidan foydalangan holda xususiylashtirish uchun standart bozor tak-
liflarini tanqid qiladi. Uning ta’kidlashicha, xususiylashtirish tarafdorlari ehtiyotkorlik bilan harakat qilishlari kerak 
deb ta’kidlashadi.

1970-yilda Margaret Tetcher tomonidan ilgari surilgan xususiylashtirish bozor raqobati iqtisodiy samara-
dorlikni oshiradi, iste’molchilarning ovozi sifatini yaxshilaydi va shahar xizmatlari integratsiyasini oshiradi.

Mahalliy olimlarimizdan J. Qurbonov mamlakatimizdagi har bir aksiyadorlik jamiyatining investitsion joziba-
dorligi yuqori darajada bo‘lishi va istalgan vaqtda xorijiy investitsiyalarni jalb qila oladigan darajaga chiqishida 
xorijiy investorlarning muhim ahamiyatga ega ekanligini ta’kidlab o‘tgan.

M U H O K A M A  V A  N A T I J A L A R
Korporativ boshqaruv standartlarining shakllanishiga AQSH va Yevropadagi qator bankrotliklar ham ta’sir 

ko‘rsatdi. 1990-yillarning boshida Maxwell Group pensiya fondlari aktivlarini o‘zlashtirishi bilan bog‘liq moja-
rolar, Barrings bankini inqirozi yuz berdi. 2001-yilda AQSHning Enron kompaniyasi inqirozga yuz tutdi, Fransi-
yaning Vivendi Universal va Italiyaning Parmalat kompaniyalarida ham qator mojaroli vaziyatlar yuzaga keldi. 
Layoqatsizlik yoki ochiq firibgarlik tufayli yuzaga kelgan ushbu barcha bankrotliklar va mojarolar natijasida 
davlat darajasida korporativ boshqaruv tizimiga ta’sir ko‘rsatadigan choralar ko‘rildi.

An’anaga ko‘ra, dunyoning turli mamlakatlarida korporativ boshqaruv qonunchilik bilan tartibga solingan. 
Biroq, korporativ munosabatlarning rivojlanishi bilan, samarali korporativ boshqaruv tizimini tashkil qilish qonun-
chilikni o‘z yetarli emasdi.

Globallashuv shakliga ko‘ra siyosiy, iqtisodiy, ekologik, madaniy globallashuvga bo‘linadi. Global biznes 
muhitining o‘ziga xos ustun va zaif jixatlari mavjud (1-jadval).

1-jadval: Globalashuvning usutun va zaif jihatlari1

+ -

Mamlakatlarning ixtisoslashuvidan kelib chiqib ishlab 
chiqargan mahsuloti raqobat ustunligiga ega bo‘ladi

Kompaniyalar ishchi kuchi narxi past bo‘lgan 
mamlakatlarda zavodlarni qurishi natijasida ishchilar nisbiy 
afzalliklarini yo‘qotadi

Iqtisodiy integratsiyalashgan hudud va birlashmalarning 
tashkil topadi

Globallashuv jarayonida xizmatlar sohasidagi xodimlarga 
to‘lanadigan narx o‘sib borish tendensiyasiga ega bo‘ladi

Kuchli raqobat mihiti paydo bo‘ladi
Millionlab odamlar ishlarini yo‘qotib qo‘yishdan qo‘rqib 
yashaydi, ayniqsa kompaniyalardagi operatsiyalar nisbiy 
bosim ostida qoladi

Aholining turmush darajasi yaxshilanadi *

Global raqobat import mahsulotlari narxini nazorat 
qilishi yevaziga inflyasiyaning iqtisodiy o‘sishga ta’sirini 
kamaytiradi

*

Ochiq iqtisodiyot sharoitida xorijdan innovatsiyalar va 
yangi fikrlarni kirib kelishini jadallashtiradi *

Ishchi kuchini yeksport qilish ko'proq foyda keltiradi *

Cheklanmagan miqdorda kapitallar oqimi xorijiy 
investisiyalarga yo‘l ochib beradi va bu yesa foiz stavkasini 
kamaytiradi

*

Globallashuvning muhim taraflari shundaki, to‘g‘ridan to‘g‘ri xorijiy investitsiyalar, moliyaviy manbaalar va 
importga qo‘yilgan to‘siqlarni kamaytiradi (biznes erkinlik), shuningdek, global darajada biznes yurituvchi tad-
birkorlik subyektlariga davlat tomonidan imtiyozlar olish imkoniyati paydo bo‘ladi, xalqaro tashuv yo‘llariga ega 
bo‘lgan davlatlarda infrastruktura va xizmatlar sohasi rivojlanadi, mahsulot va xizmatlar yeksporti rivojlanadi.

1 Adabiyotlar asosida muallif ishlanmasi.

● yirik kompaniyalarning layoqatsizlik, firibgarlik va qator mojaroli vaziyatlar tufayli bankrotlikka yuz tutishi;

● korporativ boshqaruv sohasida mavjud muammolarni faqat milliy qonunchilik darajasida hal qilishning 
imkonsizligi;

● yaxshi korporativ boshqaruvni milliy taraqqiyotning muhim omili va xalqaro raqobat muhitida aksi-
yadorlik jamiyatlarining mavjud bo‘lishi uchun zarur talab sifatida qabul qilish;

● xalqaro darajada tan olingan korporativ boshqaruvning umumiy tamoyillarini ishlab chiqish zaruriyati.

Ko‘pgina mahalliy va xorijiy tashkilotlar o‘zlarining korporativ boshqaruv standartlaridan foydalanishlari 
bilan ajralib turadi. Biroq, ushbu sohadagi ichki nazariy va amaliy bazaning zaif rivojlanishi tufayli xalqaro stan-
dartlar keng tarqaldi, bu ularni batafsil o‘rganishni talab qiladi.

Jumladan, Buyuk Britaniyada Coloroll Group va Polly Peck kabi kompaniyalar muvaffaqiyatsizlikka uchra-
ganidan so‘ng, 1991-yil may oyida Korporativ boshqaruvning moliyaviy jihatlari bo‘yicha qo‘mita tuzildi. 1992-yil 
ushbu qo‘mita o‘z hisobotini e’lon qilgandan so‘ng, uning raisi Ser Adrian Kedberi nomi bilan ataldi.

Kedberi hisoboti Buyuk Britaniyada ham, dunyoning ko‘plab boshqa davlatlarida ham korporativ bosh-
qaruv asoslarini yaratgan “eng yaxshi amaliyot” deb tan olindi. Kedberi hisobotiga asosan kompaniyalarga 
uchta mustaqil ijrochi direktorlarni tayinlash, kengash raisi va bosh ijrochi direktori uchun alohida rollarni, shu-
ningdek, taftish komissiyasi va rag‘batlantirish bo‘yicha qo‘mitani tayinlash tavsiya etilgan.

Shuningdek, 1998-yilda Iqtisodiy hamkorlik va taraqqiyot tashkiloti (OECD) Jahon banki, Xalqaro valyuta 
jamg‘armasi va boshqa xalqaro tashkilotlar bilan birgalikda milliy korporativ boshqaruv tizimlarini takomillash-
tirishga qaratilgan umumjahon korporativ boshqaruv standartlari va me’yorlarini yaratish bo‘yicha global dastur 
tashabbusi bilan chiqdi. 1999-yilda IHTT Kengashi korporativ boshqaruvning umumiy tamoyillarini qabul qildi, 
unda milliy korporativ boshqaruv standartlari qanday aniq masalalar va muammolarni tartibga solish kerakligi 
tushuntirildi.

2005-yil boshiga kelib dunyoning turli mamlakatlari investorlari, tashkilotlari va hukumatlarining xalqaro bir-
lashmalari bu sohada 100 dan ortiq hujjatlar ishlab chiqdi. Iqtisodiy hamkorlik va taraqqiyot tashkiloti tomonidan 
ishlab chiqilgan korporativ boshqaruv tamoyillari asos bo‘lib xizmat qiladi. Dastlab 1999-yil qabul qilingan, bir 
necha bor qayta ko‘rib chiqildi va yaxshilandi. Standartlarga qilingan so‘nggi o‘zgarishlar 2014-2015-yillarda 
e’lon qilindi va bugungi kunda ham dolzarb hisoblanadi.

Xalqaro korporativ boshqaruv standartlarini qo‘llash investitsiyalarning ishonchliligi kafolatlarini ta’minlash, 
kompaniyalar faoliyati to‘g‘risida to‘liq va obyektiv axborot bazasini yaratish imkoniyatlarini shakllantirish zaru-
rati bilan bog‘liq. Ushbu ma’lumotlar ko‘pincha xorijiy investorlarni mahalliy korxonalarga sarmoya kiritish uchun 
jalb qilish uchun ishlatiladi.

IHTT tomonidan ishlab chiqilgan korporativ boshqaruv standarti to‘rt asosiy tamoyilga asoslangan:

1. Adolatlilik. Korporativ boshqaruv tizimi aksiyadorlarning huquqlarini himoya qilishi va barcha aksi-
yadorlarning, shu jumladan minoritar va xorijiy aksiyadorlarning teng huquqliligini ta’minlashi lozim. 
Barcha aksiyadorlar o‘z huquqlari buzilgan taqdirda samarali himoya tizimidan foydalanish imkoniyatiga 
ega bo‘lishlari lozim.

2. Mas’uliyat. Korporativ boshqaruv tizimi manfaatdor tomonlarning qonuniy huquqlarini tan olishi va ish 
o‘rinlarini yaratish, kompaniyaning moliyaviy holati barqarorligini ta’minlash va rivojlantirish uchun man-
faatdor tomonlar o‘rtasida faol hamkorlikni qilish lozim.

3. Shaffoflik. Korporativ boshqaruv tizimi kompaniya bilan bog‘liq barcha masalalar, jumladan, uning 
moliyaviy holati, faoliyat natijalari, mulkchilik va boshqaruv tuzilmasi bo‘yicha ishonchli ma’lumotlarni 
o‘z vaqtida oshkor etilishini ta’minlashi lozim.

4. Hisobdorlik. Korporativ boshqaruv tizimi kompaniyaning strategik boshqaruvini, direktorlar kengashi-
ning menejerlar ustidan samarali nazoratini va direktorlar kengashining aksiyadorlarga hisobdorligini 
ta’minlashi lozim.

Korporativ boshqaruv standartlarini joriy qilinishi aksiyadorlik jamiyati faoliyatiga jiddiy ta’sir ko‘rsatadigan 
masalalar bo‘yicha qaror qabul qilishda aksiyadorlar, shuningdek, boshqa manfaatdor tomonlarning qonuniy 
huquq va manfaatlari buzilmaydi.

Shunday qilib korporativ boshqaruv standartlarini joriy etilishi quyidagi maqsadlarga erishishga yordam 
beradi:

1) aksiyadorlarga kompaniya boshqaruv faoliyatida ishtirok etish bilan bog‘liq huquqlarini amalga oshirish 
uchun haqiqiy imkoniyatni taqdim etadi;

2) bir xil turdagi (toifadagi) teng miqdordagi aksiyalarga ega bo‘lgan aksiyadorlarning tengligini kafolat-
laydi;

3) direktorlar kengashi tomonidan kompaniya faoliyatini strategik boshqarishni amalga oshirishga ko‘mak-
lashish va uning tomonidan kompaniyaning ijro etuvchi organlari faoliyati ustidan samarali nazoratni, 
shuningdek direktorlar kengashi a’zolarining o‘z aksiyadorlariga hisobdorligini namoyon qiladi;

4) kompaniyaning ijro etuvchi organlariga kompaniyaning joriy faoliyatini, shuningdek ijro etuvchi 
organlarning kompaniya direktorlar kengashi va uning aksiyadorlari oldidagi hisobdorligini oqilona, vij-
donan va faqat kompaniya manfaatlari uchun samarali boshqarish imkoniyatini taqdim etadi;

5) kompaniya haqida to‘liq va ishonchli axborot o‘z vaqtida oshkor qilinishini ta’minlash, uning moliyaviy 
holati, shu jumladan, iqtisodiy ko‘rsatkichlar, mulk va boshqaruv tuzilishi, kompaniya aktivlari oshirish 
maqsadida kompaniya aksiyalari va boshqa qimmatli qog‘ozlar qiymatini oshirish, yangi ish o‘rinlari 
yaratishga imkon beradi;

6) aksiyadorlarning huquqlari va qonuniy manfaatlarini himoya qilish maqsadida kompaniyaning moli-
yaviy-xo‘jalik faoliyati ustidan samarali nazoratni olib boradi.

X U L O S A  V A  T A K L I F L A R
Shu bilan birga korporativ boshqaruv standartlariga amal qiluvchi kompaniyalar investitsiyalarni jalb qilish-

  da ustunlikka ega bo‘ladi. Investorlarning fikriga ko‘ra, yaxshi korporativ boshqaruv kompaniya boshqaruv faoli-
yatining hamjihatligi va shaffofligini ta’minlaydi, shuning uchun mablag‘larni yo‘qotish xavfi sezilarli darajada 
kamayadi.

Rivojlanayotgan mamlakatlar kompaniyalari uchun korporativ boshqaruv standartlarini joriy qilish ayniqsa 
muhim sanaladi, chunki xalqaro investorlar kompaniya faolyaitining shaffofligi va menejerlarning ishbilarmonlik 
qobiliyatiga e’tibor qaratadi.

Xulosa o‘rnida shularni keltirishimiz mumkin:

● investitsiya muhitini takomillashtirish, mamlakat iqtisodiyoti tarmoqlari va hududlariga xorijiy, eng avvalo, 
to‘g‘ridan to‘g‘ri xorijiy investitsiyalarni faol jalb qilish;

● korporativ boshqaruvning zamonaviy standart va usullarini joriy etish, korxonalarni strategik boshqa-
rishda aksiyadorlarning rolini kuchaytirish;

● mamlakatning ijtimoiy-iqtisodiy rivojlanish jarayonlarini tartibga solishda davlat ishtirokini kamaytirish, 
davlat boshqaruvi tizimini markazlashtirishdan chiqarish va demokratlashtirish, davlat xususiy sherik-
likni kengaytirish, nodavlat, jamoat tashkilotlari va joylardagi o‘zini o‘zi boshqarish organlarining rolini 
oshirish. Umuman olganda aksiyadorlik jamiyatlari ustav kapitalida davlat ulushini optimlashtirish, xu-
susiylashtirish jarayonini samarali tashkil etish mamlakatimiz iqtisodiyoti barqarorligi va aholi turmush 
farovonligini oshirishni ta’minlashda muhim xizmat qiladi.

